
Mme Myriam Cecchetti (déi Lénk) | Jo. An ech sinn
nach émmer der Meenung, genau wéi bei der Mo-
tioun 6, datt dat hei och an déi Kommissioun gehéi-
ert, fir driwwer kénnen ze diskutéieren, datt déi zwou
Saache matenee hdtte missen diskutéiert ginn.

Bon, wa se elo gestémmt gétt, enthale mir eis, well hei
keng Staffelung eeben dran ass a well némmen déi,
déi eng Steiererkldrung maachen, dann och hei be-
traff sinn. An en gros ass et esou: De Marché verseet,
an de Staat hélleft alt erém. Dat kann et jo net sinn!

Nach eng Kéier: Et wier gutt, wann an dar Kommis-
sioun iwwert déi do Saache geschwat géif ginn. Mee
méi kann ech och net dozou soen.

M. Fernand Etgen, Président | Merci, Madamm
Cecchetti. An dann ass et um Hdr Roy Reding.

M. Roy Reding (ADR) | Jo. Merci, Har President. Ech
hunn elo grad eng Lanz gebrach fir d'Vereinfachung
vun der Steiererkldrung. An dozou gehéiert, datt mer
net ufdnken, iergendwelleche Konsum steierlech of-
setzbar ze maachen, Kleeder, Iessen. Well mat deem
selwechten Argument kéint ee soen: ,Ma all Ménsch
brauch wéinstens 500 Euro de Mount fir ze iessen,
elo daerf en déi vun de Steieren ofsetzen. All Ménsch
brauch esou vill fir Kleeder, da kann en dat vun de
Steieren ofsetzen. All Ménsch brauch esou vill fir ze
hétzen”, och eng weesentlech Saach, ,da kann en
dat ofhalen.” Mir kénne wierklech a fundamental net
ufanken, Konsum steierlech ofsetzbar ze maachen.

Et kéint een elo soen, an dat ass jo och déi sympa-
thesch Iddi hannert de Piraten hirer Propositioun:
Wéi kénnen déi eng Zénsen ofsetzen an déi aner de
Loyer net? Den Ennerscheed zu den Zénsen as: De
Loyer ass eng Ausgab, an d'Zénse ginn op eng Ver-
méigensbildung, dat heescht, mer férderen als Staat
do d'Verméigenshildung vum Eenzelnen, och eppes,
fir dat ech émmer eng Lanz gebrach hunn. Mir als
ADR sinn nach émmer der Meenung, datt all Ménsch,
deen hei am Land schafft, sech muss kénnen eng
Wunnecht leeschten, eng eege Wunnecht leeschten.
Dat sollt d'Zil si vun der Politik.

Ech soen Iech Merci.

M. Fernand Etgen, Président | Merci, Har Reding.
An da ginn ech d'Wuert un den Auteur, den Har Sven
Clement.

M. Sven Clement (Piraten) | Jo. Also ganz kuerz.
D'Subvention loyer mat enger steierlecher Mesure
gldichzestellen, ass, mengen ech, onéierlech an deem
Sénn, datt et keng steierlech Mesure ass, mee et ass
eng Subventioun, esou wéi mer och aner Héllefen
hunn. Mir sinn erém am Zenario, datt ee se muss
ufroen. Dat ass net onbedéngt trivial.

Ech kommen awer ganz konkreet op d’Mesure, déi
mer hei fuerderen, zréck. De Proprietdr vum Gebai,
deen d'Wunneng oder d'Haus verlount, deen dderf
d'Zénse vu sengem Prét, déi hie geholl huet, fir dat
Haus oder dat Appartement ze finanzéieren, zu 100 %
géint de Revenu vum Loyer urechnen. En huet en
Amortissement accéléré. Do kénnt elo eng Reform,
mee certes.

Mir hunn zu Létzebuerg déi kokass Situatioun, datt
mer steierlech dovunner ausginn, datt en Apparte-
ment manner Waert gétt, wat et méi al gétt — dofir
hu mer den Amortissement; dat ass d'Definitioun
vun Amortissement, €éif Kolleeginnen a Kolleegen -,
wdrend mer awer an der Realitéit um Wunnengs-
maart gesinn, datt d'Prdisser némmen an d'Luucht
ginn - och am Existant! Also muss ech mer heiansdo
d'Fro stellen ... an dat hunn ech och am Juli hei scho
gesot, datt déi ganz Logementssteierpolitik misst op
de Leescht geholl ginn.

(Interruptions)

An dann ze soen, Loyer war e Konsum, dat ass, wéi ze
soen: ,En Daach iwwert dem Kapp ze hunn ass esou
wéi an de Kino ze goen a sech dobdi kénnen eng Tut
Popcorn ze kafen.” Wunnen ass e Ménscherecht a mir
sollten et och deementspriechend an all eise Gesetzer
beriicksichtegen.

A wat dann d’Argument vun eise Kolleeginne vun
déi Lénk ugeet, datt dat hei némmen déi Leit géif
touchéieren, déi eng Steiererklarung maachen: Da
briechen ech haut eng Lanz dofir, datt jidderee soll
mindestens en Dekont maachen, mindestens de
Formulaire 163 soll maachen an areechen, well jidd-
weree kritt u sech eppes erém, wann en och némme
kann eng Assurance geltend maachen. A wann et
némmen 10 Euro sinn, dann huet et sech nach ge-
lount, fir 10 Euro e PDF op guichet.lu auszeféllen.

Also deementspriechend kann ech némmen eng Lanz
derfir briechen, datt dat heiten och jiddweree géif
betreffen. Mee mir stinn hei op verluerenem Posten.
Mir hale se awer bai.

M. Fernand Etgen, Président | Merci villmools, Har
Clement.

Da komme mer elo zum Vott iwwert d’'Motioun Num-
mer 7.

Vote sur la motion 7

D'Ofstémme fankt un. Da maache mer elo de Vote par
procuration. De Vott ass ofgeschloss.

Dés Motioun ass bei 2 Jo-Stémmen, géint 55 Nee-
Stémmen an 2 Abstentiounen ofgeleent.

Résultat définitif aprés redressement : la motion 7 est re-
Jjetée par 2 voix pour, 56 voix contre et 2 abstentions.

Ont voté oui : MM. Sven Clement et Marc Goergen.

Ont voté non : Mmes Diane Adehm, Nancy Arendt épouse
Kemp, MM. Emile Eicher, Félix Eischen, Paul Galles, Léon
Gloden, Jean-Marie Halsdorf, Mme Martine Hansen (par
M. Claude Wiseler), MM. Max Hengel, Aly Kaes, Marc Lies,
Mme Elisabeth Margue (par M. Paul Galles), M. Georges
Mischo (par M. Max Hengel), Mme Octavie Modert,
MM. Laurent Mosar, Gilles Roth, Jean-Paul Schaaf, Marc
Spautz, Serge Wilmes, Claude Wiseler et Michel Wolter ;

MM. Guy Arendt, André Bauler, Gilles Baum, Mme Simone
Beissel, MM. Frank Colabianchi, Fernand Etgen, Gusty
Graas, Max Hahn, Mme Carole Hartmann, MM. Pim
Knaff, Claude Lamberty et Mme Lydie Polfer (par M. Max
Hahn) ;

Mme Simone Asselborn-Bintz (par Mme Cécile Hemmen),
M. Dan Biancalana, Mmes Tess Burton, Francine
Closener, MM. Yves Cruchten, Mars Di Bartolomeo,
Mme Cécile Hemmen, M. Dan Kersch (par M. Yves
Cruchten), Mme Lydia Mutsch (par Mme Francine
Closener) et M. Carlo Weber ;

Mme  Semiray Ahmedova, M. Frangois Benoy,
Mmes Djuna Bernard, Stéphanie Empain, Chantal Gary,
M. Marc Hansen, Mme Josée Lorsché, M. Charles Margue
et Mme Jessie Thill ;

MM. Jeff Engelen, Fernand Kartheiser, Fred Keup et Roy
Reding.

Se sont abstenues : Mmes Myriam Cecchetti et Nathalie
Oberweis.

Domat ass dése Punkt ofgeschloss.

Mir géifen da lo nach zum Projet de loi 7748 kommen,
deen d'Gestioun an d'Verwaltung vun der Euvre Na-
tionale de Secours Grande-Duchesse Charlotte an der
Nationallotterie upasst. D'Riedezdit ass nom Basis-
modell festgeluecht. A Rapporter vun désem Projet
de loi ass déi honorabel Madamm Simone Beissel.

4. Ordre du jour

(Interruption par M. Gilles Roth)
Den Har Gilles Roth freet d'Wuert.

M. Gilles Roth (CSV) | Mir wéssen ém d'Enga-
gementer vum Staatsminister. Wier et méiglech, iw-
wert dee Projet de loi hei de Métten ofzestémmen?

M. Fernand Etgen, Président | Dat geet.

M. Gilles Roth (CSV) | Ok.

Une voix | Trés bien!

M. Gilles Roth (CSV) | Da soen ech Iech Merci.
M. Fernand Etgen, Président | Jo.

Da kommt, mir maachen d'Diskussioun elo de Moien
awer?

(Assentiment)
Jo, jo.

5. 7748 - Projet de loi modifiant la loi du
22 mai 2009 relative a I'Cuvre Nationale
de Secours Grande-Duchesse Charlotte et
a la Loterie Nationale

Ech géif dann d’'Wuert un déi honorabel Madamm
Simone Beissel ginn.

Rapport de la Commission des Institutions et de la
Révision constitutionnelle

Mme Simone Beissel (DP), rapportrice | Merci, Har
President. Léif Kolleeginnen a Kolleegen, mam Projet
de loi 7748 gétt d'Gesetz vum 22. Mee 2009 iwwert
d'Cuvre Nationale de Secours Grande-Duchesse
Charlotte an d’Loterie Nationale completéiert an
adaptéiert.

Ter ech elo op déi verschidde Punkten aginn - et ass
u sech e klengt Gesetz -, wéll ech awer, an Dir wésst,
ech maachen dat émmer ganz gdr, désen Text a sdin
historesche Kontext setzen.

Also, d'Oeuvre ass Enn vum Zweete Weltkrich 1944
gegrénnt ginn. D'Madamm Pierre Funck-Gindorff
aus dem Neiduerf - ech ginn dervun aus, dass dat
d'Funcke-Brauerei war - war déi éischt Presidentin
vum Conseil d’administration. Si war secondéiert vu
lauter dichtege Mdnner: dem Tony Neuman, dem
CEO vun der Croix-Rouge, dann den Direktere vun
der ARBED. Do waren d'Hdre Loesch, Kaufmann a
sou weider. Lauter Nimm, déi Der kennt. Notabilitéi-
ten och aus der Medezinn, wéi de berlilimten Dokter
René Koltz. Déi hunn dee Conseil d'administration ge-
maach.

Hér President, déizéit: Vill Dierfer hei zu Létze-
buerg waren zerbommt. D'Land war an engem ganz
schlechte wirtschaftlechen an demografeschen Zou-
stand. Ganz vill Existenze waren zum Groussdeel oder
souguer komplett zerstéiert. Gebeidelt duerch de
Krich ware vill Leit op d’Héllef vu baussen ugewisen.

Parallell zu der Grénnung ass du gesot ginn: ,Jo,
mee wou kréie mer dann elo Geld hier?” Well, wéi
gesot, et war 1944. Dunn ass en Appell gemaach
ginn, an d'Grande-Duchesse Charlotte huet dat och
matgedroen, fir Geld ze sammelen. Et ass e Spen-
denopruff gemaach ginn un d'Leit. D'Leit si gefrot
ginn, fir een Dagesloun ze spenden. An d'Unions
professionnelles, dat waren haaptsdchlech awer
d'Arbeitgeeberuniounen, déi hunn all gesot kritt:
,Hei, hélleft eng Contributioun ze maachen. Mir
mussen eebe Geld sichen.”

A parallell, wéi gesot, no der Grénnung ass och direkt
mam Ausland geschafft ginn, soudass d’Oeuvre sech

do direkt mat ausldnnesche Fongen, déi schonn exis-
téiert hunn, zesummegedoen huet. Et ass eng risege
Kranz opgebaut ginn, eebe just, fir d’Finanzéierung
an alles dat hinzekréien.

Et waren och e ganze Koup Létzebuerger Auswande-
rer am Ausland. Déi hunn och déi Initiative matge-
droen, soudass sech dat alles zesummefonnt huet.

Dat schonn also warend dem Krich.

Mee all déi Aidé ware wéllkomm. A lues a lues huet
d'Oeuvre se zesummegefouert. Si huet se och zum
groussen Deel erém op Létzebuerg zréckbruecht, fir
dass dat hei konnt kanaliséiert ginn.

Kommt, mir huelen eis dat emol eng Kéier kuerz
vrun Aen. An ech mengen, den Ukrain-Krich, dee
mécht dat erém vu grousser Aktualitéit. Do waren e
ganze Koup Leit - Létzebuerger - am Krich gefliicht.
En anere Koup Leit, déi waren a KZ-Gefaangeschaft.
Anerer waren zwangsrekrutéiert. Si sinn rapatriéiert
ginn an hir Heemecht: op Létzebuerg. Well Dir wésst,
do war e ganze Mouvement, deen och dee ganze Ra-
patriement organiséiert huet. An da komme se hei
un ouni iergendeppes! Keen Hab a Gutt, keen Enner-
daach, keng Wunnecht. Si stounge virum absolutten
Ndischt.

Vill vun hinne waren natierlech och an engem ganz
schlechte gesondheetlechen Zoustand. A si haten
iwwerhaapt kee Wak, fir sech an iwwerhaapt och fir
hir Gesondheet Héllef ze sichen. Dofir war et extreem
wichteg, dass déi Oeuvre gegrénnt ginn ass. Déi huet
ugefaangen deemools, a si fiert och nach haut virun,
ganz ville Leit ze héllefen.

Doniewent, wésst Der, do war och déi ganz Organisa-
tioun vum Dommage de guerre. Den Dommage
de guerre, wat jo u sech eng staatlech Héllef war,
huet et awer net fderdegbruecht, fir alleguerten
d'Situatiounen och finanziell ofzedecken. Dat heescht,
et waren émmer e ganze Koup Haerteféll do. Dofir
war et och esou wichteg, dass déi Oeuvre dee Mo-
ment konnt intervenéieren.

Interessehalber, fir eis alleguerten: 2021 huet
d'Oeuvre nach émmer aacht Krichsaffer supportéiert!

Hdr President, no der Grénnung vun der Oeuvre ass
dann dat Joer drop, den 13. Juli 1945, d’Loterie natio-
nale gegrénnt ginn. Natierlech mam But, dass déi
Lotterie sollt direkt agesat ginn, fir eeben der Oeuvre
finanziell Méttelen ze beschafen, notamment fir hir
philanthropesch Missiounen.

Deemools wéi haut ass also d'Oeuvre eng solidaresch
ganz wichteg Héllefsstruktur, déi ganz vill Projete sait
ddr ganzer Zdit an nach haut énnerstétzt. Et sinn dat
Projeten an all de Secteuren, zum Beispill: Sozialwier-
ker, Emwelt - si sinn intervenéiert bei de groussen
Iwwerschwemmunge vun de leschte Joren -, Kultur,
Gesondheet, Sport, an awer och d’'Memoire, déi ganz
Geschichte mam Krich, wou se émmer hélleft.

Zréck zum Projet de loi 7748. Ech hunn am Ufank
gesot: E gétt adaptéiert a completéiert. Wat heescht
dat? Wat dnnert?

D’Haaptzil vum Projet de loi ass eebe just, d’Adminis-
tratioun an d'Gestioun vun ddr Oeuvre un d'Aktua-
litéite vun haut ze adaptéieren. Dést um Niveau vun
der Gréisst, vun der Envergure vun der Oeuvre, déi
extreem gewuess ass an de leschte Joren. A wann ee
vun Envergure a Gréisst vun engem Organ schwatzt,
dann ass et automatesch, datt den Arbeitsvolume
parallell natierlech och wiisst. An dofir war et néideg,
fir eeben d'Organisatioun/d'Gestioun ze straffen.

Zum Inhalt: De Projet 7748 huet u sech némmen drdi
Artikelen. Mee wéi gesot, et ass jo d'Basisgesetz vun
2009, dat adaptéiert gétt.

Elo der Einfachheet halber, fir Iech direkt ze soen, wat
dann nei ass, fanken ech direkt u mam Artikel 2. Ech
fueren eng Kéier anescht wéi normal.

Am Artikel 2 gétt en neit Organ gegrénnt. Dat ass eng
Direktioun, déi eebe just soll héllefen, d'Gestioun/
d’Administratioun ze verbesseren. Dés Direktioun setzt
d'Decisioune vum Conseil d'administration ém. Si
mécht d'alldeeglech Aarbecht a fonctionéiert natier-
lech énnert der Kontroll vun dem Verwaltungsrot.

Déi Direktioun gétt direkt vun zwee Direktere be-
sat. Ech hunn Iech gesot: Op ddr enger Sdit hutt Der
d'Oeuvre, déi aner Sdit hutt Der d'Loterie Nationale -
dat huet dee Moment och Sénn gemaach. Et gétt also
een Direkter agesat mat philanthropesche Missiounen,
an en zweeten Direkter fir eeben d’Loterie Nationale.

D'Direktere kénne komme souwuel aus der Fonction
publique - mussen awer dann e Congé sans traite-
ment huelen - wéi aus dem Secteur privé. Firwat dat?
Dir wésst ... oder ech soen Iech et elo, dass d'Oeuvre
en Ftablissement public ass. An dee ganze System
vum Personal funktionéiert op privatrechtlecher Ba-
sis. Dat heescht, déi zwee Direkteren, egal vu wou se
kommen, kréien e privatrechtleche Kontrakt op Basis
vun eisem Aarbechtsgesetz vun 1989, wéi et modifizé-
iert ass. An et si Kontrakter a durée indéterminée.

Et ass némmen een Amendement komm an désem
Projet de loi. En Amendement, deen och Sénn mécht.
Dee beinhalt just, dass déi zwee Direktere mat Voix
consultative kénnen un de Reunioune vum Verwal-
tungsrot deelhuelen.

Dann zréck op den éischten Artikel. Den éischten
Artikel, dee mécht Adaptatiounen um Niveau vum
Conseil d'administration, an haaptsdchlech Adap-
tatioune legistescher Natur. Et geet drém, dass de
Conseil d'administration d'Tabell an de Klassement
vun de Poste fir d'Gehalter vum Personal fixéiert.

Dann, wichteg - an dofir soen ech och dem Staats-
minister Merci fir seng éiweg Héllef bei der Oeuvre,
an och senge Virganger alleguerten —: Um Niveau
vun der Tutelle, déi jo vum Premier- a Staatsminister
ausgeféiert gétt, leet de Conseil d'administration net
némmen den Organigramm vun ddr ganzer Oeuvre
dem Staatsminister reegelméisseg vir, mee awer och
d’Konditiounen an d'Modalitéiten, wéi d'Direktere
solle bezuelt ginn a wéi déi solle fonctionéieren.

An et ginn och nach drdi Pouvoire vum Conseil d'admi-
nistration an désem Text erweidert a verstderkt, fir déi
wierklech méi an de Vierdergrond ze bréngen:

De Verwaltungsrot kann d'Direkteren engagéieren an
entloossen a si an hirer Gestioun an der alldeeglecher
Aarbecht kontrolléieren. Dat ass ee vun de Pouvoiren,
dee consacréiert gétt.

Dann doniewent: Dir wésst och eng Oeuvre huet mat
Momenter Problemer mat Leit dobaussen. D'Oeuvre
kritt hei d'Recht, fir eebe juristesch Aktiounen ze maa-
chen, all Aart, an och Transaktiounen, déi am Interét
vun der Oeuvre sinn.

An dann dat wichtegt Zitat — mee dat kennt Der alle-
guerten -, dat ass, dass de Conseil d'administration
iwwert d'Politique générale vun der Oeuvre decidéi-
ert. Dat heescht, d’Eligibilitéit vun den Dossiere fir ze
kucken: ,Wat gétt zréckgehalen? Wat maache mer
dermat?”

Also ganz wichteg: Mat désem Text gétt d'Plénipo-
tence de décisions vun dem Conseil d’administration
consacréiert, erweidert a verstaerkt.

An dann nach kuerz zum drétten Artikel. Dat ass
eppes, wat u sech technescher Natur ass. Dir wésst,
et geet an eisem System ém d'Réviseur-d'entreprisen,
déi do kontrolléieren. An do ass elo bdigesat ginn:

d'Réviseur-d'entreprisen hei fir d’'Oeuvre - et gétt
sech net méi op d'Gesetz vum 1984 baséiert, mee op
e Gesetz vun 2016, wat iwwert d'Profession de 'audit
geet. Dat heescht, do gétt u sech just eng technesch
Adaptatioun gemaach, wat eeben d'Revisioun vun
den Entreprisekontrolle vun der Oeuvre ugeet.

Zu den Avise vum Staatsrot a vun der Chambre des
Fonctionnaires et Employés publics, déi konstruktiv
waren - wéineg ze beanstanden -, verweisen ech op
mai schréftleche Rapport.

Hér President, Kolleeginnen a Kolleegen, ier ech elo
zum Schluss kommen, wéi émmer e grousse Merci
den Damme Carole Closener a Christine Fixmer, awer
och de Beamte vum Staatsministére, déi gehollef
hunn, dass mer dat do schnell géifen iwwert d'Biin
kréien. Ech soen och dem President an de Membere
vun der Institskommissioun (ndlr: Commission des
Institutions et de la Révision constitutionnelle) en
hderzleche Merci fir hir konstruktiv Aarbecht an Iech
alleguerte fir d’Nolauschteren an ech bréngen hei
mat Freed den Accord vun der DP-Fraktioun.

Merci.
Plusieurs voix | Trés bien!

M. Fernand Etgen, Président | Ech soen der Madamm
Rapportrice Simone Beissel Merci a ginn d'Wuert un
den éischten ageschriwwene Riedner.

An dat ass den honorabelen Har Claude Wiseler.
Discussion générale

M. Claude Wiseler (CSV) | Merci, Hér President. Ech
soen och der Madamm Beissel villmools Merci fir hir
Explikatiounen a fir deen detailléierten historeschen
Exkurs, dee se eis gemaach huet.

Jiddwereen, dee sech a sech am soziale Liewen, am
kulturelle Liewen, am sportleche Liewen oder an
Emweltassociatiounen erémfénnt, weess, wéi een
d'Euvre Nationale de Secours Grande-Duchesse
brauch, well se oft énnert d’Aerm graift, well se oft
hélleft. An dat ass eng Roll, déi haut a sech net méi
ewechzedenken ass.

Awann een effektiv d’Envergure kuckt, déi déi Oeuvre
haut kritt huet — dat si méi wéi 50 Employéen, et si
méi wéi 100 Milliounen Euro, déi alljoers doriwwer
lafen -, dann ass et evident, datt een och ganz
gutt muss oppassen, datt d'Gouvernance an datt
d'Struktur ordentlech fonctionéieren an datt mer
sécher sinn, datt dat alles esou effikass an esou ein-
wandfrei iwwert d'Biin geet, wéi dat bei esou engem
Organismus muss goen.

Dofir kénne mer mat deenen zwee Prinzippien dnt-
weren, déi am Fong d'Gouvernance, d’Essenz vum
Gesetz hei sinn. Op dér enger Sdit fir ze soen, datt de
Conseil d'administration e Bureau exécutif kritt, deen
am Fong d'Aarbecht da besser, anescht ka maachen,
an op ddr anerer Sdit, datt mer och eng Direktioun
verduebelen - mat engem Direkter fir déi philan-
thropesch Ugeleeénheeten an engem fir d'Loterie
Nationale -, datt mer dat dusserst sénnvoll fannen
a selbstverstandlech kénnen eisen Accord dozou
ginn.

Mir haten eng Rei Diskussiounen an der Chamber,
notamment iwwert de Statut vun den Direkteren,
wéi se sollen, wa se aus dem Service public kommen,
agestallt ginn, respektiv wa se aus dem Secteur privé
sinn, wéi dat alles soll fonctionéieren.

Déi Froe sinn awer geléist ginn an deem Sénn, datt
d’Antwerten, déi mer vun der Regierung kruten, och
fir eis satisfaisant waren. Et ass e Régime privé. An
déi Leit, och wa se aus dem Secteur public kommen,
kommen an de Régime privé eran a ginn natierlech

och selbstverstandlech dann esou behandelt. Dat
selwecht géllt natierlech och fir d'Durée vun de Man-
dater, wou mer, wa mer dem Droit privé énnerleien,
natierlech och mussen énnert d’Reegele vum Droit
privé falen.

Mat deenen Explikatioune ware mer zefridden an der
Kommissioun selwer. Dofir kénne mer désen Text och
matdroen a selbstverstandlech dann och matstémmen.

Merci.
Une voix | Trés bien!

M. Fernand Etgen, Président | Merci villmools, Har
Wiseler. An ndchsten ageschriwwene Riedner ass déi
honorabel Madamm Cécile Hemmen.

Mme Cécile Hemmen (LSAP) | Jo. Merci, Har Presi-
dent. Merci virun allem der Rapportrice fir hiren
detailléierte Rapport an och deen historeschen Aus-
bléck, dee se eis gemaach huet.

Ech wéilt natierlech net op d'Wichtegkeet zréck-
kommen - dat ass gewosst. Et ass och gewosst, dass
mer dés gesetzlech Adaptatioun brauchen.

Ech wéilt awer vldicht op eppes zréckkommen, an
zwar, wat och vu mengem Virriedner gesot ginn ass:
Et sinn nei Erausfuerderungen, déi elo op d'Oeuvre
zoukommen. Dat war och scho virun enger Partie Jore
gewosst. An dunn ass eebe just eng Etiid an Optrag
gi gi vum CEPS/Instead, déi eigentlech eng Enquéte
gefrot huet, souwuel am associative Milieu wéi och
an der ziviller Gesellschaft, fir genee ze kucken, wou
dann elo méi a méi Besoine géife bestoen a wou
d'Oeuvre kéint asprangen, well et eeben net vun der
Action publique kéint couvréiert ginn.

Et huet sech erausgestallt, dass een hatt kénnen och
an désem Gesetz e bésse vun deem méi nationalen
Erofdeklinéieren éischter an de lokalen oder an de
regionalen Domadn ... Dat sinn eventuell Suggestiou-
nen, déi ee fir d'Zukunft nach kéint beriicksichtegen.

Wat een och net dderf vergiessen eebe just am Kon-
text vun der finanzieller Ennerstétzung, dat ass, dass
d'Oeuvre jo vun der Loterie Nationale matfinanzéiert
gétt. Hei muss ee ganz gutt oppassen, dass grad
d’Lotterie hir Plaz hei zu L&tzebuerg muss behalen.
A firwat net drun denken, fir e legale Monopol even-
tuell ze schafen?

Glécksspill ass eng Aktivitéit, déi och zu enger schlém-
mer Sucht ka féieren. Dofir muss een derfir suergen,
dass d’Eethik vum Glécksspill an och d'Reegele vun
engem verantwortungsvolle Spiller net aus den Aen
dderfe verluer goen.

Mee, wéi gesot, de Gesetzesprojet ass e ganz néidegen
a legislative Prozess. An dofir si mer natierlech bereet,
fir dat heite mat zwou Hann ze énnerschreiwen.

Merci.

M. Fernand Etgen, Président | Merci villmools, Ma-
damm Hemmen. Da geet d'Wuert un den honora-
belen Hér Charles Margue.

M. Charles Margue (déi gréng) | Léif Kolleeginnen
a Kolleegen, fir d'éischt dem Simone Beissel merci
fir d’Ausféierungen an och den Historique vun der
Oeuvre. Mir reegele mat désem Text.. Mir ginn
der jétzeger Situatioun, déi de facto besteet, eng
gesetzlech Basis. Déi gesetzlech Basis ass néideg -
d'Virriedner hunn et gesot. Mat esou vill Geld, dat
geréiert gétt, mat esou ville Projeten, déi geleet ginn,
brauch een eng effikass Direktiounsstruktur an e
Fonctionnement téscht dem Verwaltungsrot an der
Direktioun.

Doropshi ginn ech dann och kloer den Accord vun der
grénger Fraktioun, fir dass mer d'Oeuvre kénne méi
effikass maachen.

Mee wat mécht d'Oeuvre fir de Moment? D'Simone
Beissel huet et erwddnt: Mer hunn e Kontext gehat
nom Krich, wou Solidaritéit gefrot war, fir an dar
Gesellschaft Gelder ze beschafen.

D'Oeuvre huet sech an deene leschte Jore massiv ent-
wéckelt. An ech wéilt drop hiweisen, dass d'Oeuvre
eng Stémm ass, e Méttel ass, déi an der Létzebuerger
Gesellschaft fir Solidaritéit steet, d'Solidaritéit férdert,
an dat och nach haut. Mir haten en Nokrichskontext.

Ech gi just op ee Projet an: 2015 war de ganze Pro-
gramm mateneen opgeluecht ginn. Do huet d'Oeuvre
wierklech an d'Gesellschaft eragelauschtert. Wat
war lass? Mir hunn eng Fliichtlingskris gehat. 120
Projeten huet d'Oeuvre - do gesitt Der d’Ausmooss
vun der Gestioun vun deene Projeten -, déi verlaan-
gen, dass een do Manpower a Womanpower huet, fir
dat ze maachen.

Et ass ndmlech mat deene Projete matenee gekuckt
ginn, déi Leit zu Létzebuerg kénnen opzehuelen, dass
jiddereen eng Plaz kritt - dat steet och esou an hirem
Selbstverstandnis vun der Oeuvre - an dass jiddereen
autonom ka staark ginn zu Létzebuerg, egal wou en
hierkénnt, ob en hei gebuer ass oder ob e bei eis
komm ass, well en huet misse fliichten oder soss aner
legitimm Ursaachen hat.

Dat heescht, d’Oeuvre wierkt als eng Startup-Héllef fir
allméiglech Initiativen, déi an eiser Gesellschaft sinn,
fir ze kucken, dass mer an eiser enorm komplexer Si-
tuatioun, déi mer hunn zu Létzebuerg, mat eiser De-
mografie, mat eise Migratiounsproblemer, dass mer
déi Gesellschaft vun haut kénne virbereeden op déi
Gesellschaft vu muer, dass mer alleguerten eis Plaz
do fannen. E Projet par tous pour tous. Well et ass net
d'Fro: Wien ass deen aneren a wie sinn ech? Ech kann
haut deen anere sinn an émgekéiert (veuillez lire: Ech
kann haut deen een a muer deen anere sinn). Mir
gehéieren zesummen an dér Gesellschaft.

An d'Oeuvre seet ganz kloer: ,de [...] soutenir une
émulation nationale collective”, dass mer dat hei zu
Létzebuerg maachen. Dat si mer der Oeuvre ... Dat
ass d'Wierkung vun der Oeuvre, déi doduerch och
eng ganz Partie Méttelen all deene Benevolle gétt,
déi sech hei am Land staarkmaachen.

Déi Benevoll brauchen och eng Formatioun. An
nieft der Expertis, déi d'Oeuvre hat als Financeur,
ass d'Oeuvre, wéi se selwer seet, e Facilitateur. Mee
well déi Wierker, déi énnerstétzt ginn, esou kompli-
zéiert sinn, notamment och an der Médiation inter-
culturelle, huet d’Oeuvre selwer d’Noutwendegkeet
erkannt, fir e Formatiounsprogramm opzebauen, an
dat mat dem House of Training a mam Kulturmini-
stére déi lescht Joren.

Wéi gesot, d'Oeuvre ass e weesentlechen, e wich-
tegen Acteur vum gesellschaftleche Liewen an dem
sozialen Zesummenhalt haut. Si schafft fir den In-
térét général, och wa se als solch net émmer direkt
d’Etikett dropschreift: ,Ech sinn an Initiativen derbdi.”
Natierlech seet d'Oeuvre: ,Financé par ..." Eise Logo
ass wéllkomm drop, mee si sinn awer diskreet an net
immens bekannt. Also d'Oeuvre hélleft eis, dat Liewe
méiglech maachen. Et bréngt zu Létzebuerg alleguer-
ten déi zesummen, déi hei liewen, an et mécht dat
Land méi rdich. E Land, dat anescht gétt. Nom Krich
ass et anescht ginn. Fir de Moment gétt et anescht,
mee et gétt méi raich.

,Dans le but d'identifier les besoins non couverts”,
schreift se, mécht se Konferenzen, geet bei d'Leit hin,
ass gewéssermoossen eng Avant-garde fir ze spieren,
wou Konfliktpotenzial ass oder wou Besoin ass, fir
d’Leit zesummenzebréngen, fir dat ze maachen.

Wa mer d'Oeuvre net hitten, da misste mer se
schafen. Et ass e Facteur vu Solidaritéit. D’Oeuvre ass
e Facteur vun der Weéllkommenskultur vu Létzebuerg,
gehéiert also zu eisem Nationbranding.

Ech soen Iech Merci.
Mme Jessie Thill (déi gréng) | Trés bien!

M. Fernand Etgen, Président | Merci villmools, Har
Margue. An da ginn ech d'Wuert un den honorabelen
Har Fernand Kartheiser.

M. Fernand Kartheiser (ADR) | Villmools merci, Har
President. Vldicht, wat de Fong ugeet, fir d'éischt e
grousse Merci un d’'Madamm Beissel och fir hir Expli-
katiounen. Dat war, wéi émmer, ganz komplett. An
ech wéilt mech och all de Riedner uschléissen, déi
d'Meritten an d'Bedeitung vun der Guvre Grande-
Duchesse Charlotte iwwert déi lescht Joerzéngten
erausgestrach haten.

D’ADR waert sech awer trotzdeem enthalen, well mer
awer déi Rasonementer, déi d’Chambre des Fonc-
tionnaires et Employés publics eis virgeluecht huet,
och fir stéchhalteg halen. Déi Froe sinn net aus der
Loft gegraff, wa gesot gétt a Bezuch op en Accord,
deen 2002 geschloss gouf téschent der Regierung
an der CGFP, datt am Prinzipp, wann en Etablisse-
ment public gegrénnt gétt, dann och d'Personal soll
e Statut public hunn. Dat ass hei net de Fall. Hei ass
d'Personal ... D'Direkteren an d'Personal sinn do én-
nert dem Statut privé. Dat werft effektiv Froen op,
genausou wéi d'Fro vun der Durée du mandat vun
den Direkteren an hir Renouvelabilitéit. Mir haten do
zwee Avise kritt vun der Chambre des Fonctionnaires
et Employés publics. A mir fannen u sech déi Beden-
ken op jidde Fall emol begrénnt an diskussiounswier-
deg.

Mir haten Explikatioune kritt vum Staatsministere.
Ech muss soen, si hunn eis net zefriddegestallt. An
dofir waerte mer eis enthalen.

Ech hunn eng Fro, wat elo hei d'Interventioun vum
Hdar Margue ugeet. Ech mengen, den Hdr Margue war
selwer an der Oeuvre aktiv. Ass dat esou, Har Depu-
téierten?

M. Charles Margue (déi gréng) | Nee!

M. Fernand Kartheiser (ADR) | Nee, sidd Der net
aktiv? Nee, déi Fro huet sech ndamlech gestallt. Dann
ass déi Fro och bedntwert, ob eng eventuell Incompa-
tibilitéit géif virleien. Ech freeé mech, datt dat net de
Fall ass.

Villmools merci.

M. Fernand Etgen, Président | Merci villmools, Har
Kartheiser. A leschten ageschriwwene Riedner ass
den honorabelen Har Sven Clement.

M. Sven Clement (Piraten) | Merci, Hdr President.
Léif Kolleeginnen a Kolleegen, mir begréissen dése
Projet de loi, esou wéi dat, mengen ech, queesch
duerch d’Bank gemaach gétt, well d’Oeuvre leescht
um Terrain wichteg Aufgaben. Dorénner, an et gouf
scho gesot an engem exzellente Rapport vun der
Simone Beissel, am sozialen an am philanthropesche
Berdich. An ouni d'Oeuvre géife mer heiansdo domm
aus der Wasch kucken.

Et ass natierlech émmer e béssen e Geschmackle der-
bdi, aus wat fir enger Source déi Suen hierkommen.
Et dderf een net vergiessen, datt awer mat engem
Vice u sech Sue gemaach ginn, déi awer duerno,
an dat ass, mengen ech, de Virdeel vun der Oeuvre,
engem gudden Zweck zoukommen.

D'Schafe vun deenen neien Direktiounsstrukture
wdert der Oeuvre dobdi d'Méiglechkeet ginn,
hir Missioun weiderhin an hoffentlech besser ze

exekutéieren. Mir wderten dofir als Piraten dést Ge-
setz matstémmen. Net ouni awer nach eng Kéier
drop hinzeweisen, datt och dat heite Gesetz erém
eng Ex-post-Legaliséierung vun u sech enger Struktur
ass, déi d'Gesetz net virgesinn huet. A mir géifen eis
wierklech wénschen, dass d'Regierung do eng Kéier
géif e kompletten Inventaire maache vun all deenen
Administratiounen oder Etablissement-publicken, déi
haut anescht funktionéieren, wéi hir Gesetzer dat vir-
gesinn, an dann an engem Block och géif dat an d'Rei
bréngen.

Ech soen Iech Merci.

M. Fernand Etgen, Président | Merci villmools, Har
Clement.

D'Regierung huet d'Wuert. Den Har Premier- a Staats-
minister Xavier Bettel.

Prise de position du Gouvernement

M. Xavier Bettel, Premier Ministre, Ministre d'Etat |
Merci, Hér President. Erlaabt mer, fir d'éischt der Ma-
damm Beissel Merci ze soe fir hire Rapport. An ech
freeé mech och op eng grouss Unanimitéit hei an dé-
sem Sall.

Erlaabt mer just fir d'éischt e perséinleche Message,
well als responsabele Minister vun der Oeuvre wéll
ech heivun der Geleeénheet profitéieren, fir dem Har
Bley awer och e grousse Merci ze soen, dee 25 Joer
laang och aktiv war an der Oeuvre an deen dést Joer
opgehalen huet.

Plusieurs voix | Trés bien!

M. Xavier Bettel, Premier Ministre, Ministre
d’Etat | A wou d’Madamm Daniéle Wagener och

d'Presidentschaft iwwerholl huet. An ech wéll dem
Hdr Bley vun déser Plaz Merci soen an dem Daniéle
Wagener och bonne Chance wénschen.

Et ass esou vill hei gesot ginn, wat ganz richteg ass.
Zum Beispill d'Madamm Hemmen sot elo, dass déi
Monopolsfro, déi muss ee sech wierklech eng Kéier
stellen, mat der Justiz zesummen. Well tatsdchlech,
Dir gesitt op ddr enger Sdit eppes, dat kontrolléiert
gétt, eppes, dat e But non lucratif huet - wat jo de
But ass, fir déi Sue weiderzeverdeelen -, an op dar
anerer Sdit eng Apparitioun vun Apparater a Caféen,
déi awer wierklech de Contraire sinn, dat heescht pur
but luctratif, wou guer keng Kontroll ass a wou och
bestémmt keng philanthropesch Iddi hannendrun
ass.

An do muss een eng Kéier och ganz genau sech déi
Fro stellen, ob een do mat der Monopolsfro oder der
Interdictioun méi wdit ka goen. Well dat sollten am
Ufank esou Spiller sinn, wou ee soi-disant Trivial Pur-
suit oder esou Saache ka spillen, mee et si ganz oft
Geldspiller, déi och hei gebraucht ginn. An dat muss
een ..., do muss ee wierklech eng Kéier déi seri6 Dis-
kussioun och féieren.

Ech wéll dem Conseil d'administration vun der Oeuvre
Merci soen, well et wierklech déi Villfaltegkeet ass.
Am Ufank, ech mengen, d'Madamm Beissel ass op
den Historique agaangen, war et, et soll een net
vergiessen, d'Iddi vun de Lotterié vun de Gueule-cas-
séeén am Ufank, dee ganzen Historique nom Eischte
Weltkrich. An ech mengen, dass et hei wierklech
wichteg ass, dass mer gesinn, dass d'Oeuvre am Fong
geholl op ddr enger Séit am kulturelle Berdich, mee
och am sportleche Berdich, am associative Berdich

Saache combléiert, déi ee vldicht net aneschters kéint
combléieren. An op dér anerer Sdit awer och op eng
onkomplizéiert Aart a Weis an deene Situatiounen,
déi mer déi lescht Joren haten, agesprongen ass,
fir de Leit ze héllefen. An ech mengen, dass dat och
ganz, ganz wichteg ass.

Et ass eppes, wat ech Iech just wéll soen: Ech sinn
elo néng Joer Premierminister, ech hu mech ni
ageméscht an hir Choixen. An ech sinn och ganz frou
doriwwer. Et si Choixen, déi apolitesch solle sinn an
net vun der Politik sollten dirigéiert ginn. Dofir merci
dem Conseil, merci der Direktioun. An d’Evolutioun
vun der Oeuvre ass haut eng aner gi wéi dat, wat,
den Har Wiseler huet et och gesot, au départ
d'Oeuvre war. An et ass wichteg, dass se hei och
méi professionaliséiert gétt. Dofir wierklech all den
Intervenanten e grousse Merci fir d'Zoustémmung.

M. Fernand Etgen, Président | Merci, dem Har
Premierminister.

D'Diskussioun ass elo ofgeschloss. Wéi dat virdru
gefrot ginn ass, géife mer dann de Vott de Métteg
maachen, direkt am Ufank vun der Sitzung, déi um
14.30 Auer ufdnkt.

Une voix | Trés bien!

M. Fernand Etgen, Président | D'Sitzung ass opge-
huewen an ech wénschen Iech alleguer e gudden a
verdéngten Appetitt.

M. Mars Di Bartolomeo (LSAP) | Mir Iech dat sel-
wecht, Har President.

M. Fernand Etgen, Président | Merci villmools.
(La séance publique est levée a 12.23 heures.)

Présidence : M. Fernand Etgen, Président

